
Rezime/Abstract

Cijena predstavlja jedan od najvažnijih elmenata u poslovanju svakog preduzeća. To je zapravo jedini element koji za
preduzeće predstavlja izvor prihoda, stoga se uvijek veliki akcenat stavlja na način formiranja cijene. Kada se govori o
determinantama određivanja cijena, svakako misli se na interne i eksterne faktore koji utječu na određivanje cijena u
preduzeću. Interni faktori su troškvi, profitni ciljevi i rast preduzeća. Determinante izvan preduzeća ili eksterni faktori
predstavljuju faktore na koje neko preduzeće nema kontrolu, ali na njih može utjecati određenim aktivnostima. Ovi faktori
uglavnom djeluju na snižavanje cijena. Za faktore koji utječu na cijene može se s pravom reći da su teorijski neograničeni.
To su uglavnom troškovi, tražnja, konkurencija i politika države. Ono što je važno jeste da njihov utjecaj na pojedine odluke
o cijenama varira kod pojednih preduzeća. Troškovi su neosporno najvažniji faktor, u nekim preduzećima čak i jedini faktor
koji utječe na određivanje prodajne cijene. Bilo kakva promjena u troškovima može utjecati na cijenu proizvoda ili usluga u
preduzeću. Važno je naglasiti da nije svrha troškove po svaku cijenu snižavati, već je svrha poduzimati aktivnosti, iako one
stvaraju troškove, radi osiguravanja trajno profitabilnog poslovanja, odnosno najveće moguće dugoročne koristi.
Empirijskim istraživanjem nastojalo se utvrditi na koji način navedeni faktori utječu na formiranje cijena u javnim
komunalnim preduzećima. Pored troškova veliki značaj u određivanju cijena imaju prihodi, zatim vrsta, obim i kvalitet
komunalnih usluga, obim i kvalitet uloženog rada, kupci, te ostali elementi koji imaju utjecaj u određivanju nove ili
promjenama postojeće cijene u preduzeću.

